
Кричев, 2021
Комплексная работа па беларускай мове і літаратуры 
 9 клас

Заданне1. Знайдзіце ў кожнай пары радкоў з паэмы Якуба Коласа “Новая зямля” розныя словы, якія складаюцца з адных і тых жа гукаў. (Максімальная колькасць балаў-3).

	1) Гракі,вароны чарадою 
    За свежай ходзяць баразною.
    Вясёлы шум і пануканне 
    Чутны да самага змяркання.
	1) Ды гэта ж- свята,ямагосці!
    Набок тут норавы і злосці!
    І мяккім робіцца паганы-
    Хоць ты яго кладзі да раны.

	2) О,дзядзька спосабаў меў многа
Даняць праціўніка малога!
	2) Грыбоў улетку тут цьма-цьмушча,
Народ сюды йдзе- гушчай-гушча.
Тут шум,тут крык,тут гоман,спевы,
Аж разлягаюцца ў ёй дрэвы.


	3) І хто з двара ў дом ні прыходзіць,
Пра холад гутарку заводзіць:
[bookmark: _GoBack]-Ну ж і мароз-аж нос зрывае!


	3) …Лажысь-пасцелька пухавая
     І ўся агоньчыкамі ззяе!
     Засні,сагрэйся,мой пахілы,
     Пакуль табе прыбудуць сілы,
     А я салодкі сон навею
     І гожай казкаю сагрэю.



Заданне2. Выпішыце пары рускіх і беларускіх слоў,у якіх націск падае на розныя склады. (Максімальная колькасць балаў-4).
Узор: за́ячий- зае́чы.
Баловать-балаваць, вымерзший-вымерзлы, малый-малы, ослабление-паслабленне, переизданный-перавыданы, удить-вудзіць, усы-вусы.

Заданне3. Запішыце,якім літаратуразнаўчым паняццям адпавядаюць наступныя азначэнні. (Максімальная колькасць балаў-3).
А) Невялікая “казачка” павучальнага характару,у якой героямі выступаюць прадстаўнікі жывёльнага свету, неадушаўлёныя прадметы,людзі. Гэтая забаўная гісторыя алегарычнага вытлумачэння з’яўляецца ілюстрацыяй да вядомага жыццёвага або маральнага правіла. 
Б) Гэтыя вершы можна не толькі чытаць,але і разглядваць, як разглядваюць будынак або карціну. Менавіта Сімяон Полацкі “маляваў” такія вершы. 
В) Найстаражытнейшы жанр драматычнай літаратуры. Бярэ пачатак ў антычных абрадах,звязаных з культам бога вінаградарства і віна Дыяніса,які выяўляўся ў вобразе сатыра з невялікімі рожкамі і барадой. У часе рытуальнага прадстаўлення ў ахвяру Дыянісу прыносілі казла-адсюль і назва.

Заданне4. Вызначце тып даданых частак складаназалежных сказаў. Укажыце,што выступае сродкамі сувязі паміж даданай і галоўнай часткамі(злучнік ці злучальнае слова). (Максімальнаяколькасцьбалаў-6; 1 бал- за тып сказа, 0,5- за сродак сувязі).
1)Не пакідайце ж мовы нашай беларускай,каб не ўмёрлі! (Ф.Багушэвіч).
2) Якая справа,такая і слава (Прыказка).
3) Ніякая навука не дае агню вачам і жывога румянцу шчокам,калі халодная душа дрэмле ў прамоўцы (М.Кашанскі).
4) Сапраўдным настаўнікам можа быць толькі чалавек,які самаахвярна аддае душэўныя багацці і веды людзям (Паводле В.Віткі).

Заданне5. Ніжэй прыводзіцца арыгінальны тэкст класічнай рускай літаратуры і яго пераклад на беларускую мову. У асобных радках перакладу зроблены пропускі. Пастарайцеся ўзнавіць версію перакладчыка і / або прапанаваць уласную. Пры стварэнні ўласнага варыянта (варыянтаў) дазваляецца поўнасцю змяняць радок,у якім ёсць пропуск, галоўнае-захаваць мастацкую цэласнасць твора. (Масксімальнаяколькасцьбалаў-6; па2балызакожныадпаведныварыянт).

	Подруга дней моих суровых,
Голубка дряхлая моя!
Одна в глуши лесов сосновых
Давно, давно ты ждешь меня.
Ты под окном своей светлицы
Горюешь, будто на часах,
И медлят поминутно спицы
В твоих наморщенных руках.
Глядишь в забытые вороты
На чёрный отдалённый путь:
Тоска, предчувствия, заботы
Теснят твою всечасно грудь. 
То чудится тебе…
А. С. Пушкін. “Няньцы”.
	Сяброўка дзён маіх суровых,
Галубка, ты, нібыта ў сне,
Сярод глушы лясоў сасновых
Даўно счакалася мяне.
Ты пад акном ______________
Вартуеш час,нібыта страх,
Марудзяць кожнае хвіліны
Пруткі ў наморшчаных руках.
І на забытыя вароты 
Глядзіш з маркотай у вачах;
__________________________
Кладуцца гнётам у грудзях.
То _______________________...
Пер. МаксімаТанка.         




Заданне6.  Вызначце спосаб ўтварэння аўтарскіх наватвораў. (Максімальная колькасць балаў-5; 0,5 бала за кожную правільна вызначаную ўтваральную аснову; 0,5 бала за кожны правільна вызначаны спосаб утварэння).
1)  Палыны пасівелі на ўзгорку, запрыгоршчыць і кіне іх вецер 
(У.  Дубоўка).
2) Ой, вам, гусі-вырайніцы, жыць не доўга ў чужаніцы…(Я. Купала).
3) Досыць зямля ад войнаў дрыжала. Планета нявесціцца, у планеты хрэсьбіны (Р. Барадулін).
4) Зямлянкі на грудзях маёй зямлі-азёрнавокай, гордай партызанкі 
(Р. Барадулін).
5) Экранная калыханка плыла ў папяровым лесе; мігцеў пластылінавы месяц,працяты тэлемаланкай (А. Глобус).

Узор: 
	Аўтарскінаватвор
	Утваральнаяаснова
	Спосабсловаўтварэння

	Надзор’е
	зор(ы)
	прыставачна-суфіксальны 
(над+зор+j+(э))



Заданне7. Назавіце зычны гук,які найчасцей сустракаецца ў назвах 6 абласных цэнтраў Беларусі (Максімальная колькасцьбалаў-2).

Заданне8. Утварыце памяншальныя (памяншальна-ласкальныя) формы наступных слоў: гусь, камень, капыт, кросны, кураня, лета, песня, пісьмо, сэрца, шынель (Максімальная колькасць балаў -5).
Узор: дзень – дзянёк. 

Заданне9. Знак прыпынку “працяжнік” мае каля 20 значэнняў. Прывядзіце прыклады сказаў з 1) эліптычным, 2) абагульняльным і 
3) дыялагічным працяжнікамі.  (Максімальная колькасць балаў -6).

Заданне10. У адной з беларускіх песень ёсць такія радкі: “Панаехала гасцей з іншаземных абласцей. Не, няправільна,- гасцёў з іншаземных абласцёў”. Які ж варыянт склонавай формы правільны? Выберыце адпаведныя з прапанаваных у дужках словы і апішыце нарматыўныя словазлучэнні. (Максімальная колькасць балаў – 8. За кожны правільны адказ 1 бал).
1) Крыламі (лебедзей, лебядзей, лебедзяў, лебядзёў).
2) Сустрэліся (намлыне, умлыне, на млыне, у млыне).
3) Выйшлі з (туманаў, туманей, туманоў, туманёў).
4) Прыйшлі без (шынелей, шынелеў, шынялей, шынялёў).
5) Здзічэлыя (броды, брады, брады).
6) Прыгнуць з (моста, мосту, маста).
7) Букет (браткаў, братак, браткоў).
8) Пошту (развезяце, развязеце, развезеце).

Заданне11.Вызначце і запішыце, якому тыпу структуры адпавядаюць прыведзеныя фразеалагізмы-сказы. (Максімальнаяколькасць балаў-6).

	Фразеалагізм-сказ
	Структурная разнавіднасць фразеалагізма

	Абое рабое.
	

	Якая кошка прабегла.
	

	Макавай расінкі ў роце не было.
	

	Снегу леташняга не дапросішся.
	

	Як серада на пятніцу.
	

	Дзе ракі зімуюць.
	



Заданне12. 
Журналісты ў артыкулах часта перайначваюць вядомыя радкі літаратурных твораў: 
1) Каб любіць Беларусь нашу мілую, трэба паглядзець на яе вачамі іншаземца (“Звязда”).
2) Трэба ў лазню хадзіць часцей (“Народная газета”).
3) Кажуць,вёска мая вымірае…(“Чырвоная зорка”).
Устанавіце, як выглядалі паэтычныя радкі ў арыгінале. Назавіце іх аўтараў. (Максімальная колькасць балаў -6. Па аднаму балу за правільную цытату +па 1 балу за правільна ўказанага аўтара ).







Даведкі і крытэрыі ацэнкі комплекснай работы9 клас

Заданне1. 1) вароны [вароны] – норавы[норавы]; 2) многа [многа]-гоман[гоман]; 3) нос[нос] – сон[сон].
Каментарый. Прыведзеныя словы,як паказвае транскрыпцыя,складаюцца з адных і тых жа гукаў. Адрозненне-у паслядоўнасці гэтых гукаў. 
Заданне2.баловáть-бáлаваць, мáлый-малы́, уди́ть-ву́дзіць, усы́-ву́сы.
Заданне3.А) байка; Б) фігурныя вершы; В) трагедыя (грэч.tragōdia літаральна азначае казліная песня, ад tragos– казёл і ōdē– песня). Адсюль і назва.
Заданне 4. 1) з даданай мэты, злучнік; 2) з даданай выказнікавай, злучальнае слова; 3) з даданай умовы, злучнік; 4) з даданай азначальнай, злучальнае слова.
Заданне5.
Сяброўка дзён маіх суровых,
Галубка,ты, нібыта ў сне,
Сярод глушы лясоў сасновых
Даўно счакалася мяне.
Ты пад акном сваёйхаціны
Вартуеш час,нібыта страх,
Марудзяць кожнае хвіліны
Пруткі ў наморшчаных руках.
І на забытыя вароты 
Глядзіш з маркотай у вачах;
Сум, прадчуванні і турботы
Кладуцца гнётам у грудзях.
То мроіццатабе… 
Пер. МаксімаТанка.
Заданне6.
	Аўтарскінаватвор
	Утваральнаяаснова
	Спосаб словаўтварэння

	1) запргыгоршчыць 
	прыгаршч(ы)
	прыствачна-суфіксальны 
(за+прыгаршч+ы+(ць))

	2) вырайніца
	вырай( □)
	суфіксальны
(вырай+ніц+(а))

	3) нявесціцца
	нявест(а)
	суфіксальна-постфіксальны 
(нявест+і(ць)+ца)

	4) азёрнавокі
	азерн(ы)+вок(а)
	складана-суфіксальны
(азёрн+а+вок+ø  (і))

	5) тэлемаланка
	тэлевізійн(ая)+маланк(а)
	складанаскарочаны 
(тэле+маланк(а))



Заданне7. Гук [с] сустракаецца найчасцей-3 разы (у словах Брэст, Віцебск, Мінск). Гукі [р], [к], [г], [л’], [м’], [н] сустракаюцца двойчы, астатнія зычныя- адзін раз. 

Заданне8.
	Слова
	Памяншальная(памяншальна-ласкальная) форма

	гусь 
	гуска

	камень 
	каменьчык

	капыт 
	капыток

	кросны
	красёнцы

	кураня
	куранятка

	лета
	лецейка (лецечка)

	песня
	песенька

	пісьмо 
	пісямко(пісямцо)

	сэрца
	сэрцайка

	шынель 
	шынялёк



Заданне 9.1) Эліптычны працяжнік ставіцца на месцы пропуску членаў сказа (але не звязкі ёсць!) ці падпарадкавальных злучнікаў: 
Бацькі - на работу, дзеці- у школу; Цішэй едзеш- далей будзеш.
2) Абагульняльны працяжнік ставіцца пасля пераліку аднародных членаў сказа перад абагульняльным словам: 
Грыбы, ягады, арехі, шчаўе на лугавінах- усё неслі дамоў. 
3) Дыялагічны працяжнік – знак пачатку простай мовы пры запісе яе ў дыялагічнай форме: 
- Мамачка, я пасплю яшчэ,- папрасіў сын.
Заданне10. 1) Крыламі лебедзяў; 2) Сустрэліся ўмлыне; 3)Выйшлі зтуманаў; 4) Прыйшлі безшынялёў; 5) Здзічэлыя брады; 6) Прыгнуць змоста; 7) Букет братак; 8) Пошту развезяце.
Заданне 11.
	Фразеалагізм-сказ
	Структурная разнавіднасць фразеалагізма

	Абое рабое.
	Са структурай двухсастаўнага неразвітага сказа.

	Якая кошка прабегла.
	Са структурай двухсастаўнага развітага сказа.

	Макавай расінкі ў роце не было.
	Са структурай аднасастаўнага безасабовага сказа.

	Снегу леташняга не дапросішся.
	Са структурай аднасастаўнага абагульнена-асабовага сказа.

	Як серада на пятніцу.
	Са структурай няпоўнай даданай параўнальнай часткі.

	Дзе ракі зімуюць.
	Са структурай даданай дапаўняльнай часткі.



Заданне 12. 
1) Каб любіць Беларусь нашу мілую,трэба ў розных краях пабываць (Алесь Ставер).
2) Трэба дома бываць часцей, трэба дома бываць не госцем (Рыгор Барадулін).
3) Кажуць,мова мая аджывае век свой ціхі: ёй знікнуць пара (Пімен Пачанка).






